Баулы муниципаль районы Кызылъяр урта                гомумбелем бирү мәктәбе
                     Әдәбият дәресе

Тема: Ана хакын хакласаң
(Әмирхан Еникинең “Әйтелмәгән васыять” әсәре буенча)
Укытучы:Басыйрова Гөлнара Галиәскәр кызы

Максат : Әсәрдәге Акъәби образына бәйләп,ана хакы, кешеләрнең ата-ана алдындагы бурычлары турында фикер алышу.

                  Ана васыяте , аны үтәү һәркемнең изге бурычы булуын укучыларга җиткерү.

                   Олыларга,туган туфракка,халкыбызның күркәм гореф-гадәтләренә хөрмәт хисе тәрбияләү.

                   Акъәбинең уллары,кызлары,киленнәре,оныкларындагы күңел бушлыгы,мәҗбүри эшләнгән яхшылык турында сөйләшү

Җиһазлау : портрет, китаплар күргәзмәсе,рәсемнәр, әйтем-мәкальләр,видиомагнитофон , телевизор,магнитофон.

                                               Дәрес барышы :

Оештыру моменты.

Төп өлеш:

__ Укучылар, бүген мин сезне ана хакы, ана васыяте, балаларның ата ана алдындагы бурычы турында чын күңелдән сөйләшүгә чакырам. Бутема кешелек дөньясы барлыкка килгәннән бирле яши, ләкин соңгы елларда әлеге мәсьәлә кискенләште, тискәре вакыйгалар кешеләрнең күңелләрен тупасландырды, җирдә шәфкатьсезлек, кешесезлек артты.

      Без бүгенге сөйләшүне күренекле әдип Әмирхан Еникинең “Әйтелмәгән васыять”әсәренә бәйләп алып барырбыз.

 __Әйтегез әле ,укучылар,әсәр сезгә ошадымы?

 __Аеруча кем ошады?

 __Ни өчен аңа шундый исем биргәннәр?

 __Акәбинең тормыш юлы ничегрәк хәтердә калды?

 __Балалары кем булалар соң?

 __Акъәби гомере үткән саен боега бара. Моның сәбәбе нидә? 

 __Әби ни өчен туган авылын гомер иткән нигезен ташларга мәҗбүр соң?

 __Шәһәрдә әбинең көнкүреше ничегрәк үтә?

 __Әбинең күңеленә иң якын кешеләр кемнәр алар?

 __Укучылыр мин сезгә өйдә үзегезгә иң тәэсир иткән урынны ятлап килергә кушкан идем. Кайсыгызны тыңлыйбыз?

(Укучылар ятлаган өзекләрне сөйлиләр)

 __Шулай да әбине аңлаучы берәү табылы .Ул кем?

 __Ике-өч атнадан әби бөтенләй начарлана,ашамый,ябыга,тавышы бетә.Балалары анаы тынычландырырга тырышалар,яңадан врач чакырталар.Акъәбинең өч көн яки бер атна вакыты калган.Әби моны үзе дә сизә.Шуңа күрә соңгы васыятен әйтергә ашыга.Нинди уйлар борчый соң аны? Нәрсәләр уйлый ул ак күңелле карчык?

 __Әйдәгез бергәләп әбинең васыятен тыңлап китик әле .

 (Әбинең васыятен тыңлау.Магнитофон язмасы.)

 __Укучылар, әбинең васыяте үтәлдеме соң?

 __Соңгы юлга ничек озаттылар соң әбине?

 __Укучылар,әйтегез әле,әгәр дә сез Акъәби балалары урынында  булсагыз ,ни эшләр идегез? Әбинең рухын рәнҗетмәскә нинди юллар бар иде соң?Уйлыйк әле бергәләп.

 __Укучылар,сезгә өйдә үзегезнең әбиләрегез турында инша язып килергә диелгән иде.Ләкин әйдәгез башта тактадагы рәсемнәргә күз салыйк. Бүгенге дәрескә иптәшләрегез рәсемнәр ясап килгән. Сүзне башта аларга бирик.

(Рәсемнәр буенча сөйләү.)

 __Ә сез әбиләрегез турында ниләр язып алып килдегез ? Берничә иншаны тыңлап китик әле.

(Иншалар тыңлау)

 __Укучылар бүген безнең дәрестә  тагын бер кунагыбыз бар.Ул-Тимергазина Илүзә. Хәзер Илүзә сезгә “Әбиемә хат “җырын башкарыр.

( Җыр тыңлау)

 __Хәзер мин сезгә бер риваять сөйлим.

     Егет бер кызга гашыйк була һәм өйләнә. Ләкин кыз егетнең әнисен сөйми , аны кая да булса илтеп ташларга куша..Егет әнисен таулар арасына илтеп ташлый. Явыз киленгә бу гына аз тоела. Ул авыруга сабыша.Егет аңа ничек ярдәм итәргә белми. Ә хәйләкәр килен: “Мин авыруымнан синең әниеңнең йөрәген ашасам гына тереләчәкмен ,”_ ди. Мәхәбәттән башы әйләнгән егет газиз әнисен үтереп, йөрәген кулына ала һәм хатыны янына ашыга.Юлда ташка абынып егыла.Ана йөрәге төшеп китә һәм телгә килеп:

__ Балам, тез башың авыртмадымы, имгәнмәдеңме ?__дип сорый.Бары шушы сүзләрдән соң гына егет айнып китә,үзенең гафу итмәслек ялгышын аңлый, ләкин соң була...

    Укучылар,Акъәби тормышыны дучар булган әби- бабайлар турында ишеткәнегез бармы? Газета –журналлардан шундый язмышлар турында табып алып килмәдегезме?

(Газета-журнал материаллары белән танышу)

 __Укучылар, ә хәзер без сезнең  белән Ринат Мөһәммәдиев белән Әмирхан Еники арасында булып узган әңгәмәнең видеоязмасын карап китик .

(  1)Видеоязма карау;2)Күренекле кешеләрнең Әмирхан Еники иҗаты турында фикерләре белән танышу) 

 __Әмирхан Еникинең”Әйтелмәгән васыять”исемле әсәрендә нинди мәсьәләләр күтәрелгән?

 __Укучылар, Ә.Еникинең “Әйтелмәгән васыять”әсәре сезнеңчә бүгенге көндә әһәмиятлеме?

 (Тактага эленгән мәкальләр белән танышу)

 __Укучылар, минемчә, бу әсәр,Акъәби образы сезнең күңелләрегездә озакка сакланыр.Әби-бабаларыгызга,әти-әниләрегезгә,өлкәннәргәкарата игелекле булуыгызны телим.Аларны яратыгыз , хөрмәтләгез,рәнҗетмәгез.

   Туган телебезне, гореф-гадәтләребезне саклагыз.Кайда гына китсәгез дә туган ягыгызны онытмагыз.

     Дәрестә катнашуыгыз өчен  рәхмәт.

Өйгә эш: Акъәби образы буенча характеристика язарга 

